
Emendi għal-Liġi dwar l-Immaniġġjar tax-Xarbiet Alkoħoliċi
Isiru l-emendi li ġejjin għal-Liġi dwar l-Immaniġġjar tax-Xarbiet Alkoħoliċi (Latvijas Republikas Saeimas un Ministru Kabineta Ziņotājs, 2004, Nru 10, Nru 13; Latvijas Vēstnesis, 2010, Nru 59; 2011, Nru 6; 2013, Nru 129; 2015, Nru 49, Nru 240; 2016, Nru 241, Nru 251):
1. Fl-Artikolu 3(12), jiġi sostitwit il-kliem “jew xarbiet iffermentati” bil-kliem “xarbiet iffermentati jew prodotti intermedji”.
2. Jiżdiedu s-subparagrafi 13 u 14 mal-Artikolu 6 kif ġej: 
“(13) Il-bejgħ ta’ birra, xarbiet iffermentati, prodotti intermedji u xarbiet alkoħoliċi oħra għandhom ikunu pprojbiti f’unitajiet tal-imballaġġ li jaqbżu:
1)
n-nofs litru, jekk il-volum tal-alkoħol assolut fix-xarbiet alkoħoliċi t’hawn fuq jaqbeż il-5.8 % skont il-volum;
2)
l-litru, jekk il-volum tal-alkoħol assolut fix-xarbiet alkoħoliċi t’hawn fuq ma jaqbiżx il-5.8 % skont il-volum. 
(14) Il-limiti tad-daqs tal-imballaġġ skont is-subparagrafu 13 ta’ dan l-Artikolu m’għandhomx japplikaw għall-bejgħ tax-xarbiet alkoħoliċi jekk:
1)
l-unità tal-imballaġġ tkun magħmula mill-ħġieġ, miċ-ċeramika, mill-injam, mill-metall jew minn materjali tal-imballaġġ kumplessi li fihom borża polimerika jew laminata mpoġġija f’kaxxa tal-kartun;
2)
il-birra, xarbiet iffermentati, prodotti intermedji u xarbiet alkoħoliċi oħra huma mibjugħa fil-post tal-produzzjoni jew fl-unità tal-produttur.”
3. Jiżdiedu l-paragrafi 17 u 18 li ġejjin mad-dispożizzjonijiet tranżitorji:
“17. Is-subparagrafi 13 u 14 tal-Artikolu 6 ta’ din il-liġi għandhom jidħlu fis-seħħ fl-1 ta’ Jannar 2018.
18. Birra, xarbiet iffermentati, prodotti intermedji u xarbiet alkoħoliċi oħra prodotti sal-31 ta’ Diċembru 2017 u li l-imballaġġ tagħhom ma jikkonformax mar-rekwiżiti tas-subparagrafi 13 u 14 tal-Artikolu 6 ta’ din il-liġi jistgħu jinbiegħu sad-data ta’ skadenza tagħhom, iżda sal-31 ta’ Marzu 2018 biss.”
